ՏԵՂԵԿԱՆՔ

ՓՄՁ օբյեկտների բազմակի օգտագործման օրինակելի նախագծերի միասնական կատալոգի մշակման վերաբերյալ
Փոքր և միջին ձեռնարկությունների (այսուհետ` ՓՄՁ) համար բազմակի օգտագործման օրինակելի նախագծերի մշակման և դրանց կատալոգի հրատարակման համար հիմք է հանդիսացել ՀՀ կառավարության 2013 թվականի մարտի 7-ի  «Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին» N240-Ա որոշման հավելվածի 4.1 կետով սահմանված միջոցառումը:
1. Ծրագրի իրականացման հիմնական նպատակն է՝ ստեղծել ՓՄՁ ենթակառուցվածքի օբյեկտների բազմակի օգտագործման օրինակելի աշխատանքային նախագծեր և դրանք գովազդող նյութերից կազմված միասնական կատալոգ, ինչպես գործնական խորհրդատվական ձեռնարկ՝ շինարարության իրականացման ընթացքի քայլ-առ-քայլ նկարագրությամբ, տեխնոլոգիական փուլերի տեքստային և պատկերային բացատրագրերով:
2. Կմշակվեն թվով 5 ՓՄՁ օբյեկտների նախագծային փաստաթղթեր, այդ թվում` պահեստներ` 1500քմ, ջերմատներ` 1000քմ, գյուղատնտեսական մթերքների վերամշակման արտադրամասեր,  սառնարանային տնտեսության օբյեկտներ և չորանոցներ՝ 500քմ մակերեսով: Ընդ որում պահեստի 1500քմ չափը պայմանավորված է Համաշխարհային Բանկի «Գործարար միջավայրի» գնահատման ծրագրի կողմից դիտարկվող մոդելային օբյեկտի չափորոշիչներով: 
3. ՓՄՁ օբյեկտները կնախագծվեն մոդուլային համակարգի կիրառմամբ (մոդուլների բլոկացման հնարավորությամբ), ինչը թույլ կտա կառուցել տարբեր չափի օբյեկտներ:
4.  ՓՄՁ օբյեկտների hիմնական նախագծային աշխատանքների արժեքը հաշվարկվել է ՀՀ քաղաքաշինության նախարարի 2008 թվականի փետրվարի 15-ի N19-Ն հրամանով հաստատված քաղաքաշինական փաստաթղթերի մշակման աշխատանքների արժեքի հաշվարկման կարգին համապատասխան:
5.  Արդյունքը` 

Կատալոգի ներդրման ու կիրառման միջոցով`

- ՓՄՁ օբյեկտների կառուցման համար չի պահանջվի ճարտարապետհատակագծային առաջադրանքի (նախագծման թույլտվության) ստացում,

-  կառուցապատողի համար չի առաջանա նախագիծ պատվիրելու և փորձագիտական եզրակացություն ստանալու  անհրաժեշտություն,


-     շինարարության թույլտվությունը կտրվի 3-օրյա ժամկետում (այլ օբյեկտների համար սահմանված 10 օրվա փոխարեն),
Հարկ է նշել, որ շրջանառության մեջ գտնվող «Լիցենզավորման մասին» ՀՀ օրենքում լրացում կատարելու մասին» ՀՀ օրենքի նախագծի համաձայն՝ 1000 քառ.մ ընդհանուր մակերեսով ջերմոցների, 300 քառ. մետր գյուղատնտեսական արտադրական նշանակության այլ շինությունների կառուցման համար չի պահանջվի շինարարական գործունեություն և տեխնիկական հսկողություն իրականացնելու լիցենզիա:

Կատալոգի ներդրումը հնարավորություն կտա կառուցապատողին խնայել զգալի միջոցներ և ժամանակ` շրջանցելով նախագիծ պատվիրելու և այն հաստատելու փուլերը, ինչը կնպաստի հանրապետությունում բարենպաստ գործարար միջավայրի բարելավմանը, ներդրումային գործընթացի խթանմանը, միաժամանակ հանդիսանալով երկարաժամկետ տնտեսական աճի կարևոր գրավական: 

